
Devi KanyakumAri Varnadyakshara Gitanjali

દેવી કન્યાકુમારિ વર્ણાદ્યાક્ષર ગીતાઞ્જલિઃ

૧. “અ”કાર ગીતમ્ ।
અખંડ બ્રહ્માંડ નગરેશ્વરીમ્ ।
અનુદિનં સ્મર કન્યાકુમારીમ્ ॥ પલ્લવિ॥
પ્રસન્નવદનાં કુંદરદનાં
મુક્તિનિકેતનાં કારુણ્યનયનામ્ ।

સ્મર નિત્યં સ્મર વિનીતાવનાં
દુષ્ટગુણ પરિવર્તન લીનામ્ ॥ ૧॥

શ‍ૃતિસ્મૃતિસૂક્તિ સંહર્ષિણીં  
આગમશાસ્ત્ર ધર્મબોધિનીમ્ ।

જ્ઞાનસંજીવિનીં  ગીતસુધાવનીં
યોગીશ સમદર્શિ  સંપોષિણીમ્ ॥ ૨॥

૨. “આ”કાર ગીતમ્ ।
આશ્રયામિ શ્રી કન્યાકુમારીમ્ ।
આરાધયામિ દેવીં  મોદકરીમ્ ॥ પલ્લવિ॥
ભૂષિરાધીશ્વરીં  વિશ્વસુંદરીં
કારુણ્યસાગરીં  ગીતસુધાધરીમ્ ।

રાજીવ નયનાં રાજીવવદનાં
રાજીવચરણાં ધ્યાયામિ અનુક્ષણમ્ ॥ ૧॥

મધુર સદ્ભક્તિલાસ્ય રંજનીં
યોગીશ સમદર્શિ  સંપોષિણીમ્ ।

સુપ્ત પ્રતિભાશુજાગરિણીં
ગુપ્તગામિનીં  કુંડલિનીમ્  ॥ ૨॥

૩. “ઇ”કાર ગીતમ્ ।
ઇંદુશેખર  પરમપ્રિય સખી ।
કન્યાકુમારિ સ્વાંતઃસુખી ॥ પલ્લવિ॥
ઉપાસિત બ્રહ્મદેવદત્તવરઃ
તપોનિષ્ઠ મદોન્મત્ત બાણાસુરઃ ।

અનિમિષ ઋષિસાધુસંત હિંસકઃ 
તસ્ય વધાર્થમવતારિણિ ॥ ૧॥

ભૂષિરમંદિર લોકૈકસુંદરિ
શિરીષસુમોપમ શરીરધરિ ।

પરાવિદ્યા પયોનિધીશ્વરિ
ભ્રાંતિમોહહરિ ગીતસુધાધરિ ॥ ૨॥

૪. “ઈ”કાર ગીતમ્ ।
ઈપ્સિતપ્રપૂરિણિ પરાંબિકે ।
હે કન્યાકુમારિ ભવતારકે ॥ પલ્લવિ॥
સુધાવલ્લિ ઉપનિષદ્ગોચરે
અસદૃશ દીપ્તિયુતે સાકારે ।

યોગસેવાસંપ્રીતે રુચિરે
ત્યાગયોગોપાસિતે મધુરે ॥ ૧॥

વરદમુદ્રાયુતે હરભામિનિ
ષણ્મુખગજમુખ માતે રંજનિ ।

રસિકસુજન માનસાહ્લાદિનિ
ધારણાબલં યચ્છ ગીતસુધાવનિ ॥ ૨॥

૫. “ઉ”કાર ગીતમ્ ।
ઉપનિષત્સાગરે મમ નાવિકા ભવ ।
કન્યાકુમારિ જ્ઞાનપ્રદા ભવ ॥ પલ્લવિ॥

ચંદ્રશેખરે લલિતે કલ્પવલ્લિ
ચંદ્રશેખરસખિ અમૃતવલ્લિ ।

જમદગ્નિનંદન પ્રતિષ્ઠિતે
જીવસંસ્કરણ કાર્યનિરતે ॥ ૧॥

ચિદ્પાવકસંભૂતે સુચરિતે
ભ્રામરીગુહ નિવાસિતે ગાનરતે ।

મુક્તિદાતે દેવકાર્યસદારતે
હિમાદ્રિસંજાતે ગીતસુધાશ્રિતે ॥ ૨॥

૬. “ઊ”કાર ગીતમ્ ।
ઊર્ધ્વગતિપ્રિયં માં પાલય ।
સન્મતિં  દત્વા માં પરિપાલય ॥ પલ્લવિ॥
સત્યાસત્યભેદ જ્ઞાનં યચ્છ
સુખદુઃખદર્શને સમતાં પ્રયચ્છ ।

ઋતશક્તિ જયમેકમાત્મદર્શનં
ઇતિ માં બોધય કન્યાકુમારિ ॥ ૧॥

ચિદાકાશાંતરે સાક્ષિણિ પોષય
મૂર્ખદાસ ગુરુહૃદયે માં સ્થાપય ।

અવિદ્યા બાણાસુરસૂદની ભવ
શ્રિતરક્ષિણિ ગીતસુધાવની ભવ ॥ ૨॥

૭. “ઋ”કાર ગીતમ્ ।
ઋગ્વેદાદિ ચતૂર્વેદાર્થ દિપિકે ।
કન્યાકુમારિ સુજ્ઞાનચંદ્રિકે ॥ પલ્લવિ॥
અપૌરુષેય વેદવાઙ્મયસારે
શ‍ૃતિસ્મૃતિ સંપૂજિતે રુચિરે ।

આગમ ષડ્દર્શન ગીતાસદ્દર્શિતે 
પુરાણોપપુરાણ સુવર્ણિતે   ॥ ૧॥

વિશ્વવ્યાપક ભાષાંતર્યામિનિ

વિસ્મયરીત્યા ભાવાંતર્ગામિનિ ।
વિચાર વિશ્લેષણ વિધિનિરૂપિણિ
કન્યાકુમારિ ગીતસુધાવનિ ॥ ૨॥

૮. “ઋ”કાર ગીતમ્ ।
ઋ ઇત્યષ્ટમાક્ષર વિરાજિતે ।
ઋષિસંપ્રદાય રક્ષણ નિરતે ॥ પલ્લવિ॥
મનનમંથન ચિંતનકારિણિ 
સ્ફુરણસૃજન કલ્પનોદ્દીપિનિ ।

કન્યાકુમારિ પંચકોશવ્યાપિનિ
ભૂષિરજનનિ ગીતસુધાવનિ ॥ ૧॥

સમ્યગ્દર્શિકૃત   ગ્રંથસારે
સમ્યગ્જ્જ્ઞાનપ્રદે સાકારે ।

નિરાકારે નિર્વિકારે 
નિર્મમસ્ય હૃદ્ગુહ ગોચરે ॥ ૨॥

૯. “એ”કાર ગીતમ્ ।
એકૈક પરતત્ત્વરૂપિણિ ।
અદ્વિતીય પ્રકૃતિરૂપિણિ  ॥ પલ્લવિ॥
સર્વયંત્રરૂપિણિ સર્વમંત્રજનનિ
સર્વતંત્રકારિણિ સર્વશક્તિદાયિનિ ।

જનનમરણ ચક્રસંચાલિનિ
દેશકાલ દિક્કારણિ ॥ ૧॥

અપ્રમેયે સદયે સરસવતિ
અનિર્વચનીયે અમેયે ભગવતિ ।

નિત્યશુદ્ધ બુદ્ધમુક્તરૂપિણિ રાગિણિ
સચ્ચિદાનંદ રૂપિણિ સરોજિનિ ॥ ૨॥

4 sanskritdocuments.org



દેવી કન્યાકુમારિ વર્ણાદ્યાક્ષર ગીતાઞ્જલિઃ

૧૦. “ઐ”કા ગીતમ્ ।
ઐહિક મોદાકર્ષણ વશોઽ હમ્ ।
મોઘાશોઽહં સત્યવિમુખોઽહમ્ ॥ પલ્લવિ॥
વહ મમ યોગક્ષેમં ભવાનિ
દેવિ કન્યાકુમારિ શ્રિતપાવનિ ।

બાલદિનકરકોટિ પ્રભાસંયુતે
બાણાસુરાસુહરણ રંજિતે વિજિતે ॥ ૧॥

પંચશરહર શિવાર્ધાંગિનિ
પંચભૂતાત્મક જગદ્રક્ષિણિ ।

પંચક્લેશ હારિણિ પ્રમોદિનિ
પંચકોશવ્યાપિનિ ગીતસુધાવનિ ॥ ૨॥

૧૧. “ઓ”કાર ગીતમ્ ।
ઓજસ્વિનિ ચંદ્રભાનુનયને ।
કન્યાકુમારિ ભૂષિરસદને ॥ પલ્લવિ ॥
સુરવંશારિકુલ વિધ્વંસિનિ
મુનિયતિગુરુબુધ ધ્યેયપાલિનિ ।

જીવકોટિ પ્રાણપોષિણિ કન્યે
પૂર્ણસુધાંશુમુખિ આરાધ્યે ॥ ૧॥

પાલય માં સદા પરમજ્ઞેયે
પરિવર્તય માં પરમધ્યેયે ।

છિન્નસંશય મોદપ્રદાયિનિ
ષડ્વૈરિ દૂરિણિ ગીતસુધાવનિ ॥ ૨॥

૧૨. “ઔ”કાર ગીતમ્ ।
ઔન્નત્ય વિત્તાર્જન વિધાનમ્ ।
બોધયાંબિકે મે અનુદિનમ્ ॥ પલ્લવિ॥
જ્ઞાનભિક્ષાં દેહિ ભવતિ

કન્યાકુમારિ હે અંબે ભગવતિ ।
ત્વમેવ માતે ભવતારિણિ
ત્વમેવ ત્રાતે ભીતિનાશિનિ ॥ ૧॥

ષટ્ચક્રોદ્દીપિન દીપ્તિમણિ
ગીતસુધાવનિ શ્રિતચિંતામણિ   ।

સાધનરત સાફલ્યદાયિનિ
પ્રસન્નમનસ્ક પ્રમોદિનિ ॥ ૨॥

૧૩. “અં”કાર ગીતમ્ ।
અંબુધિત્રય સંગમતટાલયે ।
અંબુજપદદ્વયે યશોદયે ॥ પલ્લવિ॥
ઋષિમુનિ દિવિજેંદ્ર પ્રાર્થિત   જનનિ
કન્યાકુમારિ રૂપાવતારિણિ ।

દૈત્યરાજ બાણાસુરસૂદનિ
શુભસંદાયિનિ ગીતસુધાવનિ ॥ ૧॥

કાંતિપૂર્ણ નાસાભરણધરિ
કારૂણ્યપૂર્ણે ગોવિંદસોદરિ   ।

આપાદમસ્તક નયનપ્રિયે
આજીવપર્યંત જીવાશ્રયે॥ ૨॥

૧૪. “અઃ”કાર ગીતમ્ ।
આહ્લાદદાયિનિ પરાંબિકે ।
ધર્માર્થ કામપ્રદાયિકે ॥ પલ્લવિ॥
નવરસલાસ્ય નિરતે શ્રીલલીતે
નવકાંતિ લાવણ્ય સૌંદર્યયુતે ।

પરમાદ્ભુતં તવ લોકરક્ષણં
કલ્પનાતીતં તવ જીવલક્ષણમ્ ॥ ૧॥

પરમ વાત્સલ્યયિ સૃષ્ટિસંચાલિનિ
ચિદાનંદમયિ સચ્ચિત્સ્વરૂપિણિ ।

અંબોનિધિત્રય સંગમેશ્વરિ
બ્રહ્મચારિણિ ગીતસુધેશ્વરિ ॥ ૨॥

૧૫. “ક”કાર ગીતમ્ ।
કન્યાકુમારિ યોગવિદ્યા-
પીઠાધીશ્વરિ મામુદ્ધર ॥ પલ્લવિ॥
અસ્માકં ગુરુકુલં ચિરકાલં
જ્ઞાનવિજ્ઞાનપ્રદ ધામમસ્તુ ।
શમદમસંપન્ન સાધકવૃંદા-
શ્રિતમસ્તુ યોગનંદનમસ્તુ ॥ ૧। ।
ઓંકાર નાદાનુસંદાને મમ
ચિત્તમસ્તુ તલ્લીનમસ્તુ ।

જ્ઞાનદીપાંકુરિ  કુપાસાગરિ
નિત્યશુભંકરિ ગીતસુધાકરિ ॥ ૨॥

૧૬. “ખ”કાર ગીતમ્ ।
ખગરાજવાહન પ્રિયસોદરિ ।
વરદમુદ્રાધરિ કન્યાકુમારિ ॥ પલ્લવિ॥
કાંચન કંકણ નૂપુરભૂષિતે
નવરત્ન કિરીટ હારવિરાજિતે ।

ત્રિતાપત્રસ્ત ભક્તસંરક્ષિણિ
ત્રિલોકપાલિનિ મૂર્ખદાસ જનનિ ॥ ૧॥

જપમાલાધરિ ભૂષિરેશ્વરિ
શિષ્ટશુભંકરિ દુષ્ટભયંકરિ ।

કાયવાઝ્મનોબલં  પ્રસાદય
ગીતસુધાવનિ યોગપથં ગમય ॥ ૨॥

૧૭. “ગ”કાર ગીતમ્ ।
ગુરુહૃદયાંતર્ દીપ્તિ પ્રસારિણિ
પરમગુરુરૂપિણિ ત્રિલોચનિ ॥ પલ્લવિ॥
જીવનશાસ્ત્રજ્ઞાન પ્રબોધીનિ
જીવરહસ્ય વિજ્ઞાન પ્રકાશિનિ ।

ધારણધ્યાનરત માર્ગદર્શિનિ 
સમાધિલીન જ્ઞેયાકારિણિ ॥ ૧॥

કામ્યકર્મરહિતો નિજગુરુરૂપઃ
દેહભાવવર્જિતો   સદ્ગુરુરૂપઃ ।

દક્ષિણામૂર્તિગુરુ   પ્રિયરમણિ
ગુરુસ્કંદજનનિ  ગીતસુધાવનિ ॥ ૨॥

૧૮. “ઘ”કાર ગીતમ્ ।
ઘનહિમશૈલેંદ્ર સુકુમારિ
નિચોલાંચલધરિ કન્યાકુમારિ ॥ પલ્લવિ॥
ભક્તકોટિપૂજિતે અપરાજિતે
કૃતકૃત્યયોગિ પરાભક્તિજિતે ।

ધર્મનારીપીઠ ચક્રવર્તિનિ 
મતવર્ણ જાતિકુલ મૈત્રિમોદિનિ ॥ ૧॥

સંસ્કૃતિરક્ષણ તત્પરરક્ષિણિ
પ્રકૃતિવિકોપ  પરિણામસાક્ષિણિ ।

વિકૃતભાવવશ દુષ્ટધ્વંસિનિ
ગીતસુધાવનિ શિષ્ટપાલિનિ ॥ ૨॥

૧૯. વા“ઙ”કાર ગીતમ્ ।
વાઙ્મય સામ્રાજ્ય ચક્રવર્તિનિ   ।
સાહિત્ય સંગીતામૃત વાહિનિ ॥ પલ્લવિ॥
અક્ષરમાલાધારિણિ શાંભવિ

સપ્તસ્વર વજ્રહારધરિ દેવિ ।
અનિમિષવૈરિસમૂહ સૂદનિ
કન્યાકુમારિ ત્રિશરધિ તટવાસિનિ ॥ ૧॥

અણુરેણુતૃણકાષ્ઠ વ્યાપિનિ
જીવકોટિસ્પંદન શક્તિસંચાલિનિ ।

સમસ્ત બ્રહ્મંડ ભાંડોદરિ
જ્યોતિર્ગમય ગીતસુધાધરિ। ॥ ૨॥

૨૦. “ચ”કાર ગીતમ્ ।
ચંદ્રમુખી શ્રી કન્યાકુમારી ।
ચંદ્રશેખરસખી અવતુ મામ્ ॥ પલ્લવિ॥
રમ્ય નિચોલાંચલ ધારિણી
નવ્ય લલાટિકા કંકણભૂષિણી ।

અસમાદ્ભુત દિવ્યકાંતામણી
અનુપમ સુચરિતા અવતુ મામ્ ॥ ૧॥

રત્નતાટંકયુગલ શોભિની
સ્વર્ણનૂપુરધરી ગીતસુધાવની ।

ઓષ્ટરાગરહિતાપિ અરુણાધરા
ચંદનરહિતાપિ સુગંધપ્રસારા। ॥ ૨॥

૨૧. “છ”કાર ગીતમ્ ।
છાયાવત્મમ ચિત્તમસ્તુ વિધેયમ્ ।
માયાવશ મમ જીવમસ્તુ નિરામયંમ્ ॥ પલ્લવિ॥
કાલચક્રે મમ કાયમસ્તિ વિકારમયં
કર્મચક્રે મમ ચિત્તમસ્તિ સંસ્કારમયમ્ ।

કથમસ્તિ મમ ચિત્તવૃત્તિનિરોધઃ
કદાસ્તિ મયિ યોગાનુશાસનમ્ ॥ ૧॥

સહસ્ર સહસ્ર શાસ્ત્રપ્રમાણ
ગ્રહણ ગમનવિધાનં ન જાનામિ ।

kanyAkumArivarNAdyAkSharagItAnjaliH.pdf 9



દેવી કન્યાકુમારિ વર્ણાદ્યાક્ષર ગીતાઞ્જલિઃ

અંતર્ગુરુમાતે કન્યાકુમારિ
ગીતસુધાવનિ નિત્યશુભંકરિ ॥ ૨॥

૨૨. “જ”કાર ગીતમ્ ।
જીવજગત્પાવનિ સિદ્ધિપ્રદે
જિતમાનસવરપ્રદે સુપ્રદે ॥ પલ્લવિ॥
કન્યાકુમારિયોગિદર્શિતે 
કન્યાકુમારિ ભૂષિરમાતે ।

અંબુરાશિ તરંગ નાટ્યનિરતે
અંબોનિધિઘોષ મંત્રપ્રીતે ॥ ૧॥

લોકસંગ્રહકર્મે નિત્યાશ્રિતે
લોકત્રયત્રાતે મંદસ્મિતે ।

બ્રહ્મચારિણિ ગીતસુધાવનિ
સુચીંદ્રનાથ  શિવાર્ધાંગિનિ ॥ ૨॥

૨૩. “ઝ”કાર ગીતમ્ ।
ઝંકારિણિધર પરમાપ્તભામિનિ ।
હ્રીંબીજાક્ષર   શક્તિસ્વરૂપિણિ ॥ પલ્લવિ॥
ભુવનસમ્મોહિનિ અબ્ધિનંદનમુખિ
હરશિરશોભિનિ ગંગા નિત્યસખિ ।

સૌગંધિકા ચંપકા મલ્લિકા
રજનીગંધ માલતી રસિકા ॥ ૧॥

પનસ નારિકેલ દાડિમ જંબૂ
આમ્રકદલી દ્રાક્ષાનિ ખાદય ।

ભક્ષ્ય ભોજ્ય લેહ્યચોષ્યાનિ
સ્વીકુરુ શંકુરુ ભુવનૈકગુરુજનનિ ॥ ૨॥

તવ દૃષ્ટિમાત્રેણ કન્યાકુમારિ
સર્વં પાવનમસ્તિ ગંગામૈત્રિધરિ ।

તવ સ્પર્શમાત્રેણ હે માહેશ્વરિ

સર્વમમૃતમસ્તિ ગીતસુધાકરિ ॥ ૩॥

૨૪. જ“ઞ” જ્ઞકાર ગીતમ્ ।
જ્ઞાનજલધિ સ્નાને ખેલ માનસ ।
કન્યાકુમારિ ધ્યાને રમય ॥ પલ્લવિ॥
આકાશ વાયુ વહ્નિ જલ ધરા-
મય પ્રપંચે દેવીં  ભાવય ।

સત્વરજસ્તમો ગુણત્રય
કર્મક્ષેત્રે ગીતસુધામાસ્વાદય ॥ ૧॥

તત્ત્વ નવરત્નાનિ અન્વેષય
આત્મપરમાત્મ સંગમે મોદય ।

ધ્યાતૃ ધ્યાન ધ્યેય ભેદમસ્તુ લીનં
જ્ઞાતૃ જ્ઞાન જ્ઞેયભેદમસ્તુ વિલીનમ્ ॥ ૨॥

૨૫. “ટ”કાર ગીતમ્ ।
ટીકાકાર વર્ણિત   સર્વશક્તિધરિ ।
સર્વરૂપધરિ કન્યાકુમારિ ॥ પલ્લવિ॥
કલ્પતરુસદૃશ ચરણસરોજિનિ
કલ્પનાતીત લીલાવિલાસિનિ ।

યોગમાર્ગગામી સંચાલિનિ
ભક્તહૃદયાલયે વિરાજિનિ ॥ ૧॥

ચિચ્છક્તિરૂપિણિ ચિદાનંદદાયિનિ
ભ્રામરી ગુહાંતર્નિવાસિનિ   ।

સુગંધિનિ સુકેશિનિ સુવાસિનિ
શ્રીકાંતભગિનિ ગીતસુધાવનિ ॥ ૨॥

૨૬. પા“ઠ”કાર ગીતમ્ ।
પાઠપ્રવચને માં ચતુરં કુરુ ।

પતિતપાવનિ માં સ્થિરચિત્તં કુરુ ॥ પલ્લવિ॥
ક્ષમાકવચદે સુગુણપ્રદે
પરિપાલય માં આશુવરપ્રદે ।

ભૂષિરાલયસ્થિતે કન્યાકુમારિ
સાધકવિનુતે ભુવનેશ્વરિ ॥ ૧॥

કૌમારિ સદ્ભાવસંજીવિનિ
માહેશ્વરિ શશિશેખર રમણિ ।

સુરવૈરિદમનિ દુરિતવિદૂરિણિ
ચિદાનંદરૂપિણિ ગીતસુધાવનિ ॥ ૨॥

૨૭. “ડ”કાર ગીતમ્ ।
ડમરુપાણિસતિ કન્યાકુમારિ ।
ડમરુનિનાદપ્રિયે ભુવનેશ્વરિ ॥ પલ્લવિ॥
નિરાલંબ પ્રમોદપ્રદે
નિરતિશય દિવ્યજ્ઞાનપ્રદે ।

દેહકરણકૃત કર્મસુફલદે
મનોમતિચિત્તારાધન બલદે। ॥ ૧॥

ત્રિપુરસુંદરિ દેવિ ત્ર્યક્ષરિ
ત્રિગુણલાસ્યકરિ પંચદશાક્ષરિ ।

ત્રિદેવિશક્તિધરિ ગીતસુધાધરિ
તપ્તહૃદય સુખકરિ નિર્ભયકરિ ॥ ૨॥

૨૮. “ઢ”કાર ગીતમ્ ।
ઢક્કાવાદન વિશારદરાણિ ।
દિવ્યજ્ઞાનદાયિનિ લોકજનનિ ॥ પલ્લવિ॥
ત્રિપુરવાસિનિ ષડ્વૈરિદમનિ
ત્રિગુણનિયંત્રિણિ ગીતસુધાવનિ ।

ચપલચિત્ત દોષાપહારિણિ
છિન્નસંશય મોદપ્રદાયિનિ। ॥ ૧॥

ભક્તિમાધુર્યરતે શ્રી લલિતે
દાસોઽહંભાવ સંપ્રીતે ।

સોઽહમનુભાવ સ્થિતિદાતે
કન્યાકુમારિ ચિદગ્નિભૂતે ॥ ૨॥

૨૯. અ“ણ”કાર ગીતમ્ ।
અણુકોટિ સહસ્રચલનકરિ ।
અષ્ટસિદ્ધીશ્વરિ કન્યાકુમારિ ॥ પલ્લવિ॥
અવિદ્યાંધકાર વારિણિ
અસ્મિતા મેઘાવરણ દૂરિણિ ।

રાગદ્વેષમય બંધમોચનિ
અભિનિવેશ ક્લેશાશુરાગિણિ ॥ ૧॥

ભક્તિસુખાસ્વાદને કંપનં
નામસ્મરણહ્લાદે રોમાંચનમ્ ।

ભક્તિપારવશ્યે ગદ્ગદકંઠં
દેહિ મે અશ્રુ સ્વેદં ગીતસુધાવનિ ॥ ૨॥

તવ ધ્યાન તન્મયતા યચ્છતુ વૈવર્ણ્યં
તવ જ્ઞાનલીનતા કરોતુ માં સ્તબ્ધમ્ ।

તવ સાક્ષાત્કારે અસ્તુ મમ પ્રલયં
ગીતસુધાવનિ વહ મમ યોગક્ષેમમ્ ॥ ૩॥

૩૦. “ત”કાર ગીતમ્ ।
તપોવ્રતે વરદમુદ્રાયુતે
કન્યાકુમારિ જપમાલા સહિતે ॥ પલ્લવિ॥
સર્વ યંત્રાત્મિકે સર્વતંત્રાત્મિકે
સર્વ મંત્રાત્મિકે સર્વાનુશાસકે ।

સ્થાવરજંગમ ભેદરહિતે
પ્રાણશક્તિસંચાલિનિ જીવહિતે ॥ ૧॥

દૃશ્ય વિશ્વાંતરે પંચભૂતરૂપિણિ
અદૃશ્યાવસ્થે પંચતન્માત્રાજનનિ ।

યુગયુગાંતર્સ્થિતે  । ભૂષિરેશ્વરિ
પંચબાણારિપ્રિયે ગીતસુધેશ્વરિ ॥ ૨॥

૩૧. ર“થ”કાર ગીતમ્ ।
રથોપમ કાયસ્ય સારથિ ત્વમ્ ।
જ્ઞેયે હિ ત્વં ધ્યેયેઽપિ ત્વમ્ ॥ પલ્લવિ॥
મનોપ્રગ્રહ નિયંત્રકઃ નાહં
વશહીનકરણહયાદાસોઽહમ્ ।

મનસ્સાક્ષિ ઘંટાનાદતન્મયી
શમદમબલં પ્રદ મે ચિન્મયી ॥ ૧॥

બાલે વિમલે જ્ઞાનદીપ સ્થાપિનિ
આશ્રિતવત્સલે નિષ્ઠોદ્દીપિનિ ।

કન્યાકુમારિ અબ્દિનંદનમુખિ
ત્રિભુવનસુંદરિ। નિત્યગંગાસખિ ॥ ૨॥

૩૨. “દ”કાર ગીતમ્ ।
દિવ્યજ્ઞાનદાતે ભજનસુધાપ્રીતે ।
દેહકરણ વાઙ્મનોબલ પ્રદાતે। ॥ પલ્લવિ॥
કન્યાકુમારિ સહસ્રજિહ્વસ્તુતિપ્રીતે
ભૂષિરેશ્વરિ સહસ્રનયનાર્ચિતે   ।

બાણાસુરવધાર્થં સંજાતે
કુશલં કુરુ મે યજ્ઞોદિતે ॥ ૧॥

ષટ્ચક્રોપરિશોભિનિ યોગિનિ
નવભાવ તરંગિણિ  ગીતસુધાવનિ ।

ઓંકાર બીજાક્ષરિ પાહિ માં
હ્રીંકારબીજાક્ષરિ   ત્રાહિ મામ્ ॥ ૨॥

૩૩. “ધ”કાર ગીતમ્ ।
ધર્મપીઠાધ્યક્ષણિ ત્રિભુવન જનનિ ।
દૃશ્યાદૃશ્ય પદાર્થ સંપોષિણિ ॥ પલ્લવિ॥
તત્ત્વમસિ બોધને ગોચરિ
સ્વાત્મસુખપ્રદે ગીતસુધાકરિ ।

અવાઝ્માનસગમ્યે  સુગુણસુધાધરિ
આનંદમયકોશ ધામેશ્વરિ ॥ ૧॥

મહાવિષાદભીરુ સંશ્રિતે
મહાપ્રમોદ વરદાનનિરતે ।

દ્વંદ્વતરંગમય સાગરતારિણિ
દ્વંદ્વાતીતે કન્યાકુમારિ હરિણિ ॥ ૨॥

૩૪. “ન”કાર ગીતમ્ ।
નવતારુણ્યયુતે અસમલાવણ્યયુતે ।
શ‍ૃણુ મમ ભાવાન્ ઋષિગણવિનુતે ॥ પલ્લવિ॥
ઉક્ત્વા તવ તત્ત્વવિશેષ પદાન્
બધ્વા માનસં હૃષ્યામિ અંબિકે ।

પૃષ્ટ્વા પરિપ્રશ્નાનિ ગુરૂન્
જ્ઞાત્વા સત્યતત્વં રાજહંસિકે ॥ ૧॥

શ‍ૃત્વા તવ મહિમા વિશેષાન્
સ્તુતિરત્ન ભૂષણાન્ દત્વા ધન્યોઽસ્મિ ।

નવરસાનુભવ રસતરંગિણિ
કન્યાકુમારિ ગીતસુધાસ્વાદિનિ ॥ ૨॥

૩૫. “પ”કાર ગીતમ્ ।
પ્રસીદ પ્રસીદ કન્યાકુમારિ ।
પાલય માં નિત્યાનંદકરિ ॥ પલ્લવિ॥
પયોનિધિશયન સુપ્રિયભગિનિ

ભાલનયનાર્ધાંગિનિ ચિદ્રૂપિણિ ।
બાણાસુરસૂદનિ બાલામણિ
શરણાગતભક્ત ચિંતામણિ   ॥ ૧॥

વિદ્યુલ્લતાસદૃશગાત્રિ
દયાપૂર્ણ ચારુનેત્રિ ।

મૌક્તિકહારાલંકૃત કંધરે
ગીતસુધાધારે મંદસ્મેરે। ॥ ૨॥

૩૬. “ફ”કાર ગીતમ્ ।
ફલનિરીક્ષણં મમ દૂરી કુરુ ।
જલરુહનયને અર્પણં સ્વીકુરુ। ॥ પલ્લવિ॥
જીવભાવ બદ્ધોઽહં કર્મચક્રલીનઃ
દ્વંદ્વભાવ સહિતોઽહં મોદહીનઃ ।

ભાવશુદ્ધિં  કૃત્વા  મનઃપ્રસાદં દત્વા
પરામોદં પ્રદ સ્તોત્રં શ‍ૃત્વા ॥ ૧॥

મોહક સ્વર્ણાભરણભૂષિણિ
કાંતિયુત નાસાભરણ રાજિનિ ।

વિષકંધરપ્રિયે વિનાયકજનનિ
શ્રીકાંતસોદરિ ગીતસુધાવનિ ॥ ૨॥

૩૭. “બ”કાર ગીતમ્ ।
બ્રહ્મતત્વરૂપિણિ હે ભવાનિ ।
સ્વર્ગાવનિપાતાલ સ્વામિનિ ॥ પલ્લવિ॥
સંવિત્સાગરિ બુધચિત્તાપહરિ
સાધકાભયકરિ બહુરૂપધરિ ।

ધર્માધર્માતીતે શુભચરિતે
સાગરલહરિ સુઘોષસંસ્તુતે। ॥ ૧॥

ત્રિગુણાતિતે ત્રિદેહસેવિતે
ત્રિભુવનારાધિતે ઉપાસકદર્શિતે   ।

ક્ષમાકરિ કૃપાકરિ કૌમારિ
ગીતસુધાકરિ કન્યાકુમારિ। ॥ ૨॥

૩૮. “ભ”કાર ગીતમ્ ।
ભૂષિરમંદિર નિકેતને ।
ભવબંધમોચનિ મોદસદને। ॥ પલ્લવિ॥
ત્રિતાપહારિણિ મંદસ્મિતે
ત્રિનેત્રરમણિ ગુહગણપ માતે ।

ત્રિકાલાબાધિતે જપમાલાધારિણિ
ત્રિલોકપાલિનિ ત્રિલોચનિ ॥ ૧॥

પ્રપત્તિપૂર્ણ કૃપાવર્ષિણિ 
વિક્ષિપ્તચિત્ત દુરિતાપહારિણિ ।

હૃલ્લેખારૂપિણિ સાધકપાવનિ
મમ હૃત્ખેલિનિ ગીતસુધાવનિ ॥ ૨॥

૩૯. “મ”કાર ગીતમ્ ।
મહાદેવાર્ધાંગિનિ પાહિ માં
કન્યાકુમારિ ગૌરિ ત્રાહિ મામ્ ॥ પલ્લવિ॥
સમુદ્રે તુ તરંગમસ્તિ
તરંગે નાસ્તિ પયોનિધિઃ ।

તવોદરે અહમસ્મિ ભગવતિ
સર્વદા ત્વમસિ મયિ શિવસતિ ॥ ૧॥

સમષ્ટિ તત્ત્વજનિતઃ વ્યષ્ટિઃ
વ્યષ્ટિઃ કદાપિ નાસ્તિ સમષ્ટિઃ ।

અણુમહદ્વ્યાપિનિ ગીતસુધાવનિ
અંડપિંડજનનિ   બ્રહ્માંડરૂપિણિ ॥ ૨॥

૪૦. “ય”કાર ગીતમ્ ।
યોગમાયે વિષ્ણુસહોદરિ ।
મમ દુરિતાનિ હર કન્યાકુમારિ ॥ પલ્લવિ॥
શબ્દ સ્પર્શ રૂપ રસ ગંધ-
તન્માત્રા જનનિ સૃષ્ટિસંપોષિણિ ।

કૈલાસાધિપ મનોલ્લાસિનિ
માતંગવદનસ્તુત ગિરિનંદિનિ ॥ ૧॥

પ્રપન્નસાધક તેજોવર્ધિનિ 
પ્રોલ્લાસિનિ સૃજનક્રીડારંજનિ ।

અબ્ધિઘોષશ્રવણે પ્રણવદર્શિનિ 
અક્ષયશક્તિવાહિનિ ગીતસુધાવનિ ॥ ૨॥

૪૧. “ર”કાર ગીતમ્ ।
રુંડમાલાધરિ । ઈશ્વરિ ગૌરિ
સુરેશ્વરિ પરમેશ્વરિ કન્યાકુમારિ ॥ પલ્લવિ॥
ભુવનૈકસુંદરિ ભૂષિરેશ્વરિ
સ્વર્ણકંકણધરિ જપમાલાધરિ ।

રમણીયધામે પ્રતિષ્ઠિતે
શ્રીમાતે રક્ષ માં ગીતસુધાનુતે ॥ ૧॥

ભક્ત જ્ઞાનિ બુધ પ્રાજ્ઞ શક્તિસ્રોતે
કાવ્ય સાહિત્ય રત સ્નેહપ્રમોદિતે ।

રજોગુણ તમોગુણ મગ્નોદ્ધારિણિ
ભવરમણિ ભવહારિણિ સુનયનિ ॥ ૨॥

૪૨. “લ”કાર ગીતમ્ ।
લીલાનાટક રંગમંટપે
નટીનટપાત્રધરી ત્વમેવ ॥ પલ્લવિ॥
હ્રીંકાર   બીજાક્ષરી ત્વમેવ

ઓંકારબીજાક્ષરી મામવ ।
સહસ્રારકમલે શોભિનિ યોગિનિ
નવરસ રાગાલાપિનિ વિરાગિણિ ॥ ૧॥

ત્રિદેહપ્રતિષ્ઠિતે દેહાતીતે
કુશલં કુરુ મે ભવ યજ્ઞોદિતે ।

જિજ્ઞાસુવેષ્ટિતે નિત્યોપાસિતે
ગીતસુધાશ્રિતે શૈલેંદ્રસુકુમારિ ॥ ૨॥

૪૩. “વ”કાર ગીતમ્ ।
વિજ્ઞાનદીપાશ્રય દાયિનિ ।
વિનીતમનસ્ક મુદદાયિનિ ॥ પલ્લવિ॥
પંચવિષયવાસના વારિણિ
તાર્કિક   વિચાર તુલનબોધિનિ ।

આશાપાશાબંધિત વિમોચનિ
ભૂષિરજનનિ ગીતસુધાવનિ ॥ ૧॥

જીવનસમરાંગણ સાક્ષિણિ
જીવાપજયવિજય સ્વામિનિ ।

જ્ઞાનવિવર્ધિનિ   દર્શય શોધય
ધર્મસ્થાપિનિ પ્રસીદ પાલય ॥ ૨॥

૪૪. “શ”કાર ગીતમ્ ।
શતશતાપરાધાણિ મયા કૃતાનિ ।
જીવોદ્ધારિણિ ક્ષમસ્વ પાવનિ। ॥ પલ્લવિ॥
દિવ્યજન્મધારિણિ શ્રીપદ્મચરણે
દેદીપ્યમાન નાસાભરણે ।

અનિમિષગણ સમારાધિતે
મહર્ષિવૃંદોપાસિતે   ગીતસુધાસ્તુતે ॥ ૧॥

ત્વમેવ ગતિર્મમ કન્યાકુમારિ
શ્રી કન્યકા પરમેશ્વરિ ગૌરિ ।

ત્વયા વિના હે રાજરાજેશ્વરિ
નાહમસ્મિ દેવી સુધીશ્વરિ ॥ ૨॥

૪૫. “ષ”કાર ગીતમ્ ।
ષટ્ચક્રમાર્ગ ગામિનિ અંબિકે
કન્યાકુમારિ યોગિહૃચ્ચંદ્રિકે ॥ પલ્લવિ॥
નિરવધિપ્રમોદ પ્રદાયિનિ
નિરુપમલીલાકરિ સુહાસિનિ ।

વેદોપનિષદ્વાણિ કલ્યાણિ
નીરધિત્રયમંદિર વિહારિણિ ॥ ૧॥

અક્ષરરૂપિણિ જ્યોતિર્મયિ
અક્ષયમોદદે હિરણ્મયિ ।

ધર્મપાલક ભક્તોદ્ધારિણિ
ગંગાધરભામિનિ ગીતસુધાજનનિ ॥ ૨॥

૪૬. “સ”કાર ગીતમ્ ।
સર્વબીજાક્ષર શક્તિજનનિ ।
સર્વસાધના પ્રક્રિયા કારિણિ ॥ પલ્લવિ॥
સુચીંદ્ર  શશિશેખરભામિનિ
બાણાસુરમર્દન તોષિણિ ।

શૈલેશ સુકુમારિ દૈવગુણવર્ધિનિ 
કન્યાકુમારિ કૃષ્ણકપર્દિનિ  । ॥ ૧॥

મહિષમર્દિનિ   ધર્મસંરક્ષિણિ
ચંડમુંડાસુર શિરચ્છેદિનિ ।

માનવકુલકંટક  પ્રાણિસૂદનિ
મૃદુ હૃદયવાસિનિ। ગીતસુધાવનિ ॥ ૨॥

૪૭. “હ”કાર ગીતમ્ ।
હંસતૂલિકાસને હંસિની ।
હૃદયગહ્વરધામે કન્યાકુમારિ ॥ પલ્લવિ॥
તવ દર્શનાર્થં તવ સમ્મુખેઽહં
તિષ્ઠામિ ભાવયામિ દાસોઽહમ્ ।

તવ કૃપયા પરયા ધન્યોઽસ્મિ
નતોઽસ્મિ શ્રિતોઽસ્મિ શરણાગતોઽસ્મિ ॥ ૧॥

અપરાજિતે લાવણ્યપૂરિતે
ઉદયરવિકોટિ દિપ્તિસહિતે ।

વિષકંધરહર ચિત્તાપહારિણિ
ગીતસુધાકરિ સદાનંદ ભક્તસૌધામિનિ ॥ ૨॥

૪૮. “ક્ષ”કાર ગીતમ્ ।
ક્ષમાપ્રેમસંજીવિનિ પાવનિ
આશુશુભકારિણિ નિરંજનિ ॥ પલ્લવિ॥
સદાશિવ માનસોલ્લાસિનિ
સાધકોત્સાહ ધૃતિ શ્રદ્ધાવર્ધિનિ   ।

બાણાસુરમર્દિનિ   સુલોચનિ
ચિદાનંદરૂપિણિ ગીતસુધાવનિ। ॥ ૧॥

પૂર્ણેંદુ વદને કૌમારિ
શશિશેખરે શ્રીકન્યાકુમારિ ।

સુવિચારામૃતવાહિનિ શ્રીકરિ
આસુરીગુણદમનિ દયાકરિ ॥ ૨॥

૪૯. “ત્ર”કાર ગીતમ્ ।
ત્રયંબક નાટ્યે સહનર્તકિ ।
કન્યાકુમારિ લાસ્યપ્રદર્શકિ ॥ પલ્લવિ॥
સૃષ્ટિ સ્થિતિ લય ચક્રમોદિનિ

વ્યષ્ટિ સમષ્ટિવિભાગ રંજનિ ।
વિજ્ઞાનદુરંધર તત્ત્વબોધિનિ
વાસનાત્રય ક્ષયકારિણિ ॥ ૧॥

ભોગાપવર્ગાર્થમિદં દૃશ્યં
રક્ષય માં સદા હૃત્કંજભાસિનિ ।

ઘંઠાનાદ તરંગ તન્મયિ
પરાનાદમયિ ગીતસુધાપયિ ॥ ૨॥

૫૦. “જ્ઞ”કાર ગીતમ્ ।
જ્ઞાનયોગં પ્રદ કન્યાકુમારિ ।
વિજ્ઞાનમુદં પ્રદ ધ્યાનગોચરિ ॥ પલ્લવિ॥
પંચવિષય યાને ચંચલોઽહં
ભોગયોગ મધ્યે ચપલોઽહમ્ ।

અંતર્મુખારાધન ભાગ્યં પ્રયચ્છ
બહિર્મુખ ધર્માર્થં સ્વાસ્થ્યં પ્રયચ્છ ॥ ૧॥

અધ્યયન ચિંતન   સૃજનશીલોઽસ્મિ
મનન મંથનકર્મરતોઽસ્મિ ।

ગીતસુધાપાને સદા રસિકોઽસ્મિ
નિધિધ્યાસનરતં માં કુરુ ભક્તોઽસ્મિ ॥ ૨॥

એકત્વ ભાવ નંદને સંચારિણિ
અનેકત્વદર્શને ત્રિલોક સમ્મોહિનિ ।

ત્રિપુટિરહિત મુક્તિસદને એકાકિનિ
મમ મૃણ્મય દેહં ચિન્મયં કુરુ જનનિ ॥ ૩॥

ઇતિ દેવી કન્યાકુમારિ વર્ણાદ્યાક્ષર ગીતાઞ્જલિઃ સમાપ્તા ।
Gitam for letters ઙ ઞ ઠ ણ etc. are modified.

